
AGIORNAMENTU SERVÌTZIU MALU DE S’ÀCUA IN 

DOMUS – 2 DE AUSTU 2025 

Citadinus, turistas e bisitadoris istimaus,   

po su chi est su servìtziu malu de custas diis, eus chistionau cun Abbanoa ca at arrangiau 

su tubu afracongiau e s’àcua est torrendi a prenni su serbatòiu de Domus. 

Aintru de is oras afatantis, sa spera est ca sa pressioni de s’àcua torrit a essi normali.  

Eus a chistionai ancora cun Abbanoa po cumprendi su livellu de su serbatòiu, ca aintru 

de custu merì at a essi prenu.  

S’arremonaus ca eus pediu un’atòbiu a is Dirigidoris e Responsàbilis de Abbanoa in su 

comunu nostru a manera de fai fronti a custa situatzioni non bella, disamori e arroscèntzia 

po totus. 

Si torraus gràtzias po sa passièntzia e abarraus a disponimentu. 

 


